Вячеслав Гайзер вӧзйис республиканскӧй полицейскӧйяслы ӧтувтны вынъяссӧ дінмуса министерствояскӧд да ведомствояскӧд профориентационнӧй да патриотическӧй уджын

Та йылысь Коми Республикаса юрнуӧдысь юӧртіс талун Коми Республикалӧн пытшкӧс делӧяс министерстволысь дінму серти выльмӧдӧм музей восьтігӧн. Кыпыд церемониясӧ лӧсьӧдӧма Коми Республикаын пытшкӧс делӧясса дінму подразделение лӧсьӧдӧмсянь 93 во тырӧмлы. Пыр уджалысь площадка, кытчӧ пырӧ 17000 унджык экспонат, Вячеслав Гайзерлӧн видзӧдлас серти, воас сьӧлӧм вылас оз сӧмын челядьлы да томуловлы, но лоӧ «ловъя энциклопедияӧн ӧнія сотрудникъяслы да налы, кодъяс кӧсйӧны оланпаслы да правопӧрадоклы служитӧмсӧ вӧчны асланыс уджсикасӧн.

«Пыдди пуктана кывъяс окота висьтавны ыджыд музей экспозиция лӧсьӧдан уджысь ведомствоса сотрудникъяслы да ветеранъяслы. Ӧні став кӧсйысь вермас тӧдмасьны Коми милициялӧн уджӧн оз сӧмын висьталӧмъясысь. Шулӧны тай: бурджык ӧтчыдысь аддзывны сёысь кывлӧм пыдди. Музейын чукӧртӧма ставсӧ, мый серти позьӧ аддзӧмӧн висьтавны ӧнія полицейскӧйяслы налӧн водзвывса уджалысьяслӧн удж йылысь», - пасйис Коми Республикаса юрнуӧдысь.

Вячеслав Гайзер торйӧн чолӧмаліс пытшкӧс делӧяс органса сотрудникъясӧс да правоохранительнӧй органса ветеранъясӧс Коми милиция лӧсьӧдан лунсянь 93 во тырӧмкӧд.

«Коми Республикаын пытшкӧс делӧяс министерстволӧн системаын уджалӧны ыджыд сьӧлӧма да повтӧм лола йӧз, кодъяс збыльмӧдӧны ассьыныс служебнӧй могъяссӧ сьӧлӧмсянь да веськыда, ассьыныс кад лыддьытӧг, мукӧддырйи и олӧм жалиттӧг. Тіян быдлунъя сьӧкыд удж сайын республикаса быд олысьлӧн безопасносьт. Тіян водзын сулалӧны зэв тӧдчана могъяс — уличаясын да ӧшинювъясын общественнӧй пӧрадок видзӧмсянь, экономическӧй мыжъяслы, организуйтӧм преступносьтлы паныд удж нуӧдӧмсянь терроризмлы паныд сувтӧмӧдз. Тайӧ могъяссӧ медым збыльмӧдны, колӧ республикалӧн пытшкӧс делӧяс органъясса системаын став звено уджсӧ лӧсьӧдны стӧча да нуӧдны ӧтсӧгласӧн. Аттьӧала Коми Республикаын ПДМ веськӧдлысьясӧс бура удж лӧсьӧдӧмысь. Аттьӧ Коми Республикалӧн пытшкӧс делӧяс органъясса став сотрудниклы, торйӧн ветеранъяслы, кодъяслӧн уджыс лоӧ примерӧн том поколениелы!», - висьталіс Вячеслав Гайзер.
